
食曲河驛

作者：韓愈　唐

本作品收錄於《昌黎先生集》

驛在商、鄭之間，公之潮州自藍關入商陵，將過鄧州而作。

晨及曲河驛，悽然自傷情。[1]群烏巢庭樹，[2]乳雀飛檐楹。而我抱重罪，孑孑萬里程。

親戚頓乖角，[3]圖史棄縱橫。下負明義重，[4]上孤朝命榮。殺身諒無補，何用答生成。

[5]

註釋

↑ 悽或作淒。

↑ 烏或作鳥。

↑ 或作榷。

↑ 明或作朋。按：杜詩，於公負明義，作朋非是。

↑ 用或作由。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

